GRÁSTA Ó DHIA AR MHICÍ – Téamaí.

Tréigean – Is é an tréigean an chéad téama a thugtar fá deara sa scéal seo.  Tarlaíonn an tréigean nuair a chuireann Conall a chara Micí chuig Sábha Néill Óig á lorg mar bhean chéile dó.  In ionad sin, iarrann Micí lámh Shábha dó féin agus glacann sí leis.  Sa tslí seo, tréigeann Micí a chara Conall.

Brón – Feictear téama an bhróin sa scéal seo nuair a fhaigheann Micí bás i ndiaidh cúig bliana.  Caoineann Sábha é chomh mór sin go bhfuil na comharsana buartha faoina sláinte.  Ach cuireann Conall í ar a suaimhneas nuair a deir sé léi go bhfuil sí ag coinnilt anam Mhicí as neamh trí bheith ag caoineadh mar sin.

Grá – Sa scéal seo, tá téama an ghrá le fáil go soléir.  Ar dtús níl Sábha i ngrá le Micí, ach titeann sí i ngrá leis le linn na cúig bliana atá siad pósta.  Cruthaítear sin sa tslí a chaoineann sí Micí tar éis a bháis.  Feictear an grá ag fás idir Shábha agus Conall tar éis bhás Mhicí.  Ina dhiaidh sin, bhíodh Conall ag cuidiú le Sábha an t-am ar fad.  Cuidíonn sé léi an uaigh a mhaisiú le clocha agus sliogáin.  Ansin tugann Sábha píopa Mhicí dó toisc go bhfuil a phíopa féin briste.  Faigheann sé eangach Mhicí, agus téann sé ag iascaireacht.  Roinneann sé an t-airgead ón iascaireacht le Sábha.  Taispeánann na rudaí seo go bhfuil Conall i ngrá léi go fóill agus, sa deireadh, titeann Sábha i ngrá leis chomh maith.  Cuireann Conall ceiliúr cleamhnais uirthi, agus glacann sí leis mar fhear céile.

Greann – Tá roinnt grinn sa scéal seo.  Ar dtús feictear é nuair atá Micí ag magadh faoi Chonall.  Feictear greann láidir ag deireadh an scéil.  Tá Sábha i ndiaidh glacadh le ceiliúr pósadh Chonaill.  Ach níl aon bhríste maith aige, agus tugann Sábha bríste Mhicí dó.  Ní dóigh go mbeadh Micí ró-shásta le sin cibé áit atá sé! 
